
Mbledhjen e kryesoi, Ismajl Kurteshi, kryetar i Komisionit.
Né kété mbledhje u propozua ky
Rendi i dités:
1. Miratimi i rendit té dités;

2. Takim i Komisionit me rektorét e universiteteve publike;
3. Té ndryshme.



1. Miratimi i rendit té dités;
Rendi i dités u miratua pa vérejtje.
2. Takim i Komisionit me rektorét e universiteteve publike

Ismajl Kurteshi, i falénderoi rektorét pér pérgjigjen e tyre né ftesén e Komisionit dhe i ftoi atat
qé té shpalosin planet e tyre si dhe sfidat me té cilat pérballen.

Ramé Vataj, rektor i Universitetit té Prizrenit “Ukshin Hoti”, tha se mé 5 korrik 2018,
rektorét kané mbajtur Konferencén e Rektoréve, me ¢’rast kané shpalosur shgetésimet e tyre dhe
nevojén pér ndihmén e institucioneve qeveritare pér t’i tejkaluar kéto sfida. Si rezultat 1 késaj
Konference, dolén disa pika gé u cilésuan si mé kyce dhe problematike pér universitetet.
Fillimisht, ai pérmendi, mungesén e autonomisé financiare, e cila pengohet nga Ministria e
Arsimit. Vataj tha se ¢do gjenerim i t& hyrave nga universitetet, derdhet né buxhetin e Kosovés,
gjé gé ndikon né demotivimin e profesoréve pér té punuar dhe aplikuar né ndonjé projekt.
Mungesa e autonomisé financiare ndikon edhe né reduktimin e bursave dhe né mungesén e linjés
sé vecanté pér hulumtime shkencore. Edhe pse ka pasur rritje té numrit té stafit dhe studentéve,
buxheti éshté zvogéluar edhe mé shumé. Vataj tha se gé nga momenti kur e ka fituar pozitén e
rektorit, Ministrisé sé Arsimit i jané dérguar kérkesa pér planifikim buxhetor dhe nevojé té stafit,
por gé nuk jané pérfillur asnjéheré nga kjo e fundit.

Céshtje tjera qé u cilésuan si probleme, té dala nga Konferenca e Rektoréve, ishin edhe statutet e
pérkohshme té universiteteve, pagat e uléta té profesoréve universitaré si dhe pengesat nga
institucionet tjera jokompetente pér vilerésimin e cilésisé, duke pérmendur kétu Inspektoratin e
Arsimit.

Marjan Dema, Rektor i Universitetit té Prishtinés “Hasan Prishtina”, tha se kané trashéguar
njé véllim té madh té punés, mirépo, gé synimi éshté gé Universiteti i Prishtinés té jeté njé
universitet prestigjioz duke u mbéshtetur né mésimdhénien cilésore, hulumtimet shkencore dhe
punén praktike e vullnetare. Universiteti i Prishtinés, tha Dema, ka treguar pérparim sa i pérket
cilésisé dhe fushave tjera né té cilat vérehet dukshém suksesi.

Al tha se jané ndaré 8 fusha strategjike, ku jané té paraparé faktorét, kostot dhe pritjet, né ményré
qé té realizohet vizioni dhe pérparimi. Gjithashtu, rektori Dema theksoi se synimi i Universitetit
té Prishtinés, éshté thithja e fondeve evropiane dhe ndérkombétare dhe ndérkombétarizimi i
universitetit, ndérsa sa i pérket cilésisé, ai tha se mbi 60% té komisioneve i takojné fushés sé
cilésisé sé brendshme.

Dema pérmendi edhe mungesén e stafit akademik dhe administrativ si dhe hapésirén shumé té
kufizuar pér studenté.



Bajram Kosumi, rektor i Universitetit té Gjilanit “Kadri Zeka”, tha se pikat e parashtruara
nga kryesuesi i Konferencés sé Rektoreve, géndrojné dhe gé kané mbéshtetjen e ploté té té gjithé
rektoréve. Ai pérmendi zhvillimet pozitive né dy vitet e fundit né Universitetin e Gjilanit, duke
théné se numri i studentéve é&shté rritur deri né 8000 studenté, gqé éshté njé numér shumé i madh
né krahasim me kapacitetet qé ka ky Universitet. Kosumi theksoi se né disa programe studimore
si ekonomik dhe juridik, éshté reduktuar numri i studentéve té pranuar, kurse ky numér éshté
rritur né programet e tilla, si shkencat kompjuterike dhe shkencat e profilizuara té nivelit Master.
Gjithashtu, ai tha se edhe stafi akademik ka pasur njé zhvillim té madh, duke marré parasysh
faktin gé universiteti i Gjilanit ka pasur vetém katér profesoré té rregullt kurse tash i ka 30
profesoré me orar té ploté dhe rreth 80 profesoré té angazhuar, ndérsa sa i pérket administratés,
Kosumi tha se edhe aty éshté shénuar sukses dhe pritet gé ajo té béhet autonome nga té gjitha
institucionet e tjera.

Ai tha se edhe programet studimore nga 4 qé kané gené, jané rritur né 9 programe studimore, té
gjitha té akredituara deri né vitin 2021. Sa i pérket, nivelit té doktoratés, rektori tha se agjencia e
akreditimit ka pezulluar proceset pér njé vit. Eshté hartuar njé plan strategjik pér ngritjen e
cilésisé né Universitet, mirépo, kjo po zbatohet me véshtirési.

Né anén tjetér, rektori Kosumi theksoi se nga 2 projekte gé ka pasur Universiteti i Gjilanit me
Komisionin Evropian, ka kaluar né 16 projekte, ku né njérin prej tyre jané edhe koordinator.
Gjithashtu, ai tha, se avancime jané béré edhe né mésimin digjital, ku pérmes SEMS-it, né
Universitet éshté instaluar MOODLE, e qé synohet edhe sistemi e-learning.

Kosumi pérmendi edhe sfidat me té cilat pérballet Universiteti i Gjilanit, e njéra nga sfidat mé té
médha éshté statuti i pérkohshém i cili &shté shumé i kufizuar, duke nénkuptuar g¢ MASHT-i ka
déshtuar gé 3 vite té sjellé né Kuvend statutet e pérkohshme.

Céshtje tjetér, gé rektori e vecoi si problematike, ishte edhe ¢éshtja e kampusit universitar gé
sipas tij nuk i plotéson as 20% nevojat e njé kampusi universitar. Kurse sa i pérket cilésisé, ai tha
se, nuk mund té flitet pér cilési kur njé profesor méson rreth 200 studenté, mesatare dhjeté heré
mé e madhe krahasuar me standardet evropiane. Né anén tjetér, Kosumi theksoi gé politizimi po
démton shumé universitetet publike, duke pérmendur rastin e proklamimit t& mbylljes sé
universiteteve me ¢‘rast shumé profesionisté kané hezituar t€ aplikojné pér pozita pérkatése pér
shkak té pasigurisé qé ata kané hasur.

Kosumi béri thirrje gé té sigurohet autonomia financiare, administrative dhe ajo politike, né
ményré qé té keté pérmirésime né gjendjen aktuale.

Ramé Vataj, rektor i Universitetit té Prizrenit “Ukshin Hoti”, tha se ndérhyrjet nga jashté po
pengojné jashtézakonisht punén e universiteteve. Ai theksoi si problem ky¢ buxhetin, i cili
pengon funksionimin e universitetit, e gé pengohet nga MASHT-i. Gjithashtu pérpos
ndérhyrjeve buxhetore, rektori tha g¢ MASHT-i ka shkelur edhe autonominé akademike té



Universitetit té Prizrenit dhe béri thirrje gé té anulohen konkurset pér staf akademiké dhe
vendimet e senatit pér zgjedhjen e stafit.

Vataj njoftoi se e ka pérgatitur raportin i cili éshté pérmbledhje e punés dhe sfidave té
universitetit dhe gjithashtu i béri thirrje Komisionit ti ndihmojé universiteteve né kété drejtim.

Fadil Millaku, rektor i Universitetit té Pejés “Haxhi Zeka”, tha se problemet e universiteteve
jané pothuajse té pérbashkéta. Numri i stafit akademik éshté 75 kurse administrata éshté e
kompletuar, ku funksionale jané té gjitha zyrat. Ai shtoi qé pér shkak té mosfunksionimit té
Agjencisé sé Akreditimit, disa programe nuk jané akredituar, gjé qé ka démtuar Universitetin e
Pejés. Instalimi i pajisjeve elektronike gé regjistron mbarévajtjen e ligjératave ka ndikuar
pozitivisht né funksionimin e mésimit dne né ngritjen e cilésisé. Sa i pérket problemeve, ai
theksoi buxhetin e limituar gé ndikon né mosndarjen e bursave pér studentét, ndérhyrjen e
MASHT-it dhe té Inspektoratit t& Arsimit né pérzgjedhjen e stafit akademik si dhe cilésiné e
dobét gé vjen si pasojé e testit kombétar dhe parregullsive gé ndodhin gjaté kétij procesi.

Ismajl Kurteshi, tha se L:igji pér Inspektoré té Arsimit éshté né prag té aprovimit dhe se me
ané té katij ligji, inspektorét do té ndahen né tri kategori: inspektoré administrativé — té vetmit té
cilét kané té drejté té mbikéqyrin vetém respektimin e procedurave administrative dhe assesi té
béjné vlerésimin e cilésisé. Ai gjithashtu tha se Komisioni do té shqyrtojé raportin e pérmendur
nga zotéri Vataj si dhe té gjitha ankesat dhe shqetésimet e rektoréve dhe se Komisioni do ti
parages para Ministrit t& Arsimit.

Arbérie Nagavci, tha sa nga ky raportim, shqetésimi i saj pér arsimin e larté éshté rritur edhe
mé shumé. Pérkundér faktit qé njé barré t€ madhe té pérgjegjésisé mbi cilésiné e arsimit e kané
edhe mésimdhénésit e shkollave fillore dhe té mesme, jané mésuesit gé dalin nga universitetet
pér t’i mésuar fémijét. Ajo tha se pajtohet me géndrimin e rektoréve gé autonomia financiare
éshté njé ndér sfidat mé t&¢ médha me té cilén pérballen universitetet, sfidé e cila duhet té
tejkalohet, né ményré gé té sigurohet edhe cilésia né arsim.

Nagavci kérkoi nga rektorét té ofrojné informata pér numrin e profesoréve doktoré me orar té
ploté né secilin prej departamenteve té tyre, pér proporcionin profesoré —studenté dhe se a kané
ndonjé mekanizém apo studim gé mat cilésiné dhe vlefshmériné e diplomave gé marrin studentét
e universiteteve. Ajo kérkoi nga rektorét, qé né ményré specifike ti cekin problemet té cilat do
t’1 ballafagojné si pasojé e mosfunksionimit té Agjencisé sé Akreditimit.

Nezir Cocaj, falénderoi rektorét pér raportimin e tyre dhe pér punén e béré, angazhimin e
treguar drejt ngritjes sé cilésisé. Cocaj tha se nuk mund té presim cilési né arsim, kur buxheti
éshté i limituar dhe gé investimi né arsim éshté investimi mé i miré. Ai kérkoi nga rektorét té dijé
se a ka pasur rritje té buxhetit me ardhjen e geverisé sé re né pushtet, mbi punén e rektoréve pér
pérgatitjen e stafit si dhe a kané ndonjé marréveshje pér shkémbim té studentéve me universitetet
evropiane dhe botérore. Gjithashtu, kérkoi informata se sa kané qasje universitetet népér



bibliotekat elektronike té universiteteve, kurse e konsideroi si shqetésues faktin qé né projektin e
BE-sé, HORIZON 2020, vetém katér projekte kané gené nga Kosova.

Ai tha se BE-ja ka ndaré 36 milioné euro pér Ballkanin Peréndimor dhe se kjo nénkupton edhe
pérgjegjési nga ana e rektoréve dhe mekanizmave tjeré gé ti shfrytézojné kéto fonde, ashtu si¢
duhet.

Albulena Balaj - Halimayj, tha se Konferenca e Rektoréve e mbajtur me 5 korrik, shénon njé hap
té réndésishém drejt adresimit té duhur té céshtjeve dhe problemeve me té cilat ballafagohen
universitetet. Ajo shprehu shgetésimin e saj lidhur me ofendimin e punés sé inspektoréve té
arsimit dhe zyrtaréve t¢ MASHT-it, duke i cilésuar si persona té pashkollé. Ajo shtoi gé nése
universitetet né fjalé nuk kané cilési dhe nuk zotérojné kapacitete pér té siguruar cilésiné, atéheré
pse duhet té ekzistojné. Ajo tha se éshté kundér géndrimit gé né Kosoveé té ekzistojné kaq shumé
universitete publike dhe private.

Né anén tjetér pér té shprehur pakénagésiné e saj rreth gasjes ndaj ministrit té Arsimit, ajo tha se
nése problemi i vetém géndron tek ministri, atéheré ai mundet edhe té shkarkohet, mirépo, qé
problemi nuk ka filluar e as nuk do té pérfundojé tek ministri Bytyqi.

Duke ju drejtuar z. Vataj pér autonominé politike, ajo i tha se politika mé e madhe géndron né
faktin gé i vet éshté rektor i universitetit dhe duke pasur parasysh qé secili anétaré prej Késhillit
Drejtues éshté kércénuar deri sa éshté votuar rektori.

Ajo theksoi se autonomia respektohet deri né até masé qé nuk béhen shkeljet sepse né até
moment gé béhen shkelje, Ministria ndérhyn dhe kjo nuk mund té quhet shkelje e autonomisé.
Gjithashtu ajo tha gé né Universitetin e Prizrenit mund té hapen edhe shumé drejtime tjera, e gé
pér shkak té rektorit nuk po ndodh kjo, gjé gé e démton arsimin né Kosoveé.

Ajo shfagi shgetésimin e saj lidhur me gasjen e disa profesoréve té caktuar, lidhur me studentét
dhe kérkoi nga rektorét té dijé se a jané né dijeni pér kéto ndodhi dhe sa a kané marr ndonjéheré
masa.

Driton Caushi, pasi falénderoi rektorét pér paragitjen e tyre, tha se shgetésuese pér té, gé nga
ideja fillestare e hapjes sé universiteteve paralele pérvec universitetit té Prishtings, éshté
vlerésimi strategjik i késaj ideje, pasi qé kéto universitete jané hap né prag té fushatave elektorale
dhe gé mé sé shumti nga kjo e ka pésuar Universiteti i Prishtinés. Ai tha, se njé vend i vogél si¢
éshté Kosova, me 1.7 milion banoré, 7 universitete publike jané shumé. Né anén tjetér, tha se
fakti gé universitetet kané numér té limituar té stafit akademik, nuk mund té kérkohet cilési dhe
pyeti rektorét, se né rast se do té béhej vlerésimi i punés sé kétyre universiteteve, cili do té ishte
vlerésimi i tyre objektiv mbi to.

Ismajl Kurteshi, tha se sa i pérket statutit t€ pérkohshém té universiteteve, ¢éshtje e cila éshté
diskutuar edhe né mandatin e kaluar, Komisioni me kérkesa konkrete nga MASHT, do té arrijé



né zgjidhje konkrete pér kété problem. Ai tha se ndérhyrjet politike nuk jané té panjohura né
Kosové dhe gé jané tepér té démshme, mirépo, gé mé sé lehti mund té ménjanohen nga ana e
rektoréve, duke mos réné pre e kétyre ndikimeve politike. Né anén tjetér ai tha se secili nga
rektorét pérmendi sfida t& médha me té cilat ballafagohen universitetet e gé nuk do té duhej qé
pér synim té Kishin rritjen e numrit té studentéve.

Pér fund kérkoi nga rektori Demaj, té dijé se si e kané béré matjen e rritjes sé cilésisé, kurse nga
té gjithé kérkoi té dijé se né momentin gé hapen drejtime té caktuara, a merret parasysh tregu i
punés apo éshté proces qé éshté shndérruar né rutiné.

Marian Demaj, rektor i Universitetit té Prishtinés “Hasan Prishtina”, tha se pér ¢do sukses
qé éshté arritur, éshté e evidentuar né Raportin e Progresit dhe gé jané té prekshme. Sa i pérket
doktoréve té shkencés, ai tha se jané 514 doktoré shkence né proces mésimor dhe gé pérmes
punés horizontale qé éshté béré éshté ngritur cilésia. Kurse, pér cilésiné e té diplomuarve, ai tha
se éshté duke u realizuar njé softuer elektronik pér matjen e cilésis€, mirépo gé kjo merr kohé mé
té gjaté. Mosfunksionimi i Agjencisé sé Akreditimit ka krijuar njé ndjenjé hezitimi té studentéve
dhe partneréve, tha rektori Demaj. Ndérsa, sa i pérket rritjes sé buxhetit, ai tha qé buxheti i
Universitetit té Prishtinés éshté i njéjti tash 3-4 vite me radhé. Né anén tjetér, pér pérgatitjen e
stafit, ai tha se jané themeluar shumé zyra, ku njéra ndér to éshté edhe Zyra pér Pérsosméri né
Mésimdhénie, ku si kriter &shté futur edhe certifikimi i mésimdhénésve.

Demaj tha sa Universiteti i Prishtinés ka mé shumé se 300 marréveshje ndérkombétare, mirépo,
kérkohet mé shumé angazhim. Sa i pérket librarisé elektronike, ai tha se nuk éshté béré shumé né
kété aspekt, mirépo, qé téré puna gé po realizohet, po béhet né pérputhje me Kriteret evropiane.
Demaj tha se ndérhyrja politike éshté trashéguar, mirépo qé ai éshté i liré nga té gjitha gjykimet.

Ramé Vataj, rektor i Universitetit t€ Prizrenit “Ukshin Hoti”, tha se Universiteti i Prizrenit ka
gjithsej 63 doktoré shkence, kurse sa i pérket proporcionit studenté — profesoré, jané diku rreth
50 studenté pér 1 profesoré, duke llogaritur vetém studentét aktivé. Ai tha se cilésia matet né
ményré té brendshme me ané té zyrtaréve té Zyrés pér Cilési, té cilét cdo 2 — 3 vjet hartojné njé
raport té vetévlerésimit mbi cilésiné e programeve.

Vataj theksoi se ka shumé studenté té cilét vazhdojmé studimet e tyre jashté vendit si dhe ka
asistenté, profesoré té cilét kané fituar bursat pér té avancuar studimin e tyre. Nga ana tjetér, ai
tha se buxheti nuk ka pésuar rritje, por pérkundrazi ka pésuar rénie edhe pse éshté shtuar numri i
studentéve. Ai tha se pérvec projekteve me ERASMUS, universiteti nuk ka aplikuar né projekte
ndérkombétare pér shkak t& mungesés sé kapaciteteve.

Sa i pérket ndérhyrjeve politike, ai tha se kjo éshté vértetuar me rastin e zgjedhjes sé rektorit, ku
Ministria ka urdhéruar té respektohet vendimi i Inspektoratit pér anulim té pozités, né ményreé té
jashtéligjshme. Ai kérkoi falje nése ka quajtur zyrtarét e Ministrisé dhe té Inspektoratit si té
pashkollé, duke u sgaruar gé praktikisht dikush qé éshté né pozité mé té ulét se profesorét, nuk



mund té béjé vlerésim té cilésisé. Gjithashtu, ai tha, gé i ka plotésuar kushtet pér pozitén e
rektorit dhe gé me punén e tij e ka déshmuar veten.

Rektori Vataj, shtoi gé vlerésim té publikimeve shkencore nuk ka pér momentin sepse duhet té
ekzistojé njé sistem me ané té té cilit do té béhej vlerésimi, mirépo, ekziston njé pyetésoré i
ENCA-s, gé né ményré anonime bén vlerésimin e punimeve shkencore.

Bajram Kosumi, rektor i Universitetit té Gjilanit “Kadri Zeka”, tha se arsyeja se pse né pah
jané véné vetém dukurité negative dhe problemet, éshté gé universitetet kané nevojé pér ndihmén
e Komisionit, mirépo, gé kjo krijoi bindjen e gabuar pér mosfunksionimin dhe mos cilésiné e
universiteteve. Ai tha se ka shumé studenté té shkélqyer gé vijojné studimet edhe jashté vendit
dhe gé jo 100% po té paktén 20% té diplomave gé léshohen, jané mé té mirat né Evropé.

Ai shtoi se cilésia né universitete nuk éshté ajo gqé do té déshironin, mirépo, qé brenda
kapaciteteve punohet maksimalisht. Gjithashtu, ai theksoi gé krahasimet nuk duhet té béhen mé
Universitetin e Harvardit dhe té rangut té tillé sepse ashtu do té mbylleshin té gjitha
universitetet, mirépo, brenda mundésive gé ofrohen dhe kapaciteteve qé kané, ashtu edhe do té
duhej té vlerésoheshin.

Sa i pérket vlerésimit té tregut para hapjes sé ndonjé drejtimi, ai tha se Universiteti i Gjilanit
éshté i obliguar qé té béjé njé analizé té tregut, né ményré gé té procedohet me hapjen e ndonjé
drejtimi té ri. Ai tha se shpérndarja e universiteteve né 7 gendra, i ka dhéné mundési Kosovés gé
té zhvillojé 7 gendra mé té forta, pér dallim prej disa shteteve tjera gé kané vetém njé gendér
universitare e gé pjesa tjetér mbetet shumé mbrapa me zhvillim.

Ismajl Kurteshi, falénderoi rektorét pér raportimin né lidhje me punén e tyre dhe sfidat gé ata

pérballojné.

3. Té ndryshme.

Pér kété piké nuk pati diskutime.

Mbledhja e Komisionit pérfundoi né orén 12:30.

E pérgatiti:
Stafi mbéshtetés i Komisionit.
Kryetari i Komisionit,
Ismajl Kurteshi



